
ManSol Bastida ¢ N\emon;ak Mikel Laboaren blografla bat’ liburuaren egllea

Mikel Laboaren ondoan bizi 1zandako urteetan bildutako materiala omamtzat hartuta, haren biografia bat argltaram du
Mari Sol Bastida alargunak. 2010 urtean hasizen liburua idazten, eta aste honetan iritsi da emaitza plazara.

Juan Luis Zabala Donostia

«Pertsona berezia zen», dio-

behin baino gehiagotan Mari Sol
Bastidak (Donostia, 1938) Mikel
Laboabere senarzenaz (Donostia,
1934-2008) hitz egiten duenean,
- harekiko beti izan duen mirespe-
na agerian utziz. Mende erdiko el-
karbizitzak eta konplizitateak za-
puztu ez zuten mirespen bizia,
Mikel Laboa hil zenetik igarotako
bosturte eta erdiei ere indarrik
batere galdu gabe eutsi diena.

«Espresatzeko modua 0S0 mdar—

- tsuazuen, 0so ausarta etaosodes-

berdina. Bide asko ireki zituen.
Besteartistabatzuek bide bat dau-
kate, eta hari jarraitzen diote, bai-
na Mikelek batzuetan deskoloka-
tu egiten zintuen, beste batzuetan
hunkitu... Unibertso berezi bat
zen Mikelena>. Hala ere, ezda
inolaz ere hagiografia bat, Mikel
Laboaren alderdi intimo gatazka-
tsuenen berri emateko erreparo-
rik ez duen liburua da Mari Sol
Bastidaren Memoriak. Mikel La-

_boaren biografia bat (E]kal")'. Ja-
. torriz gaztelaniaz idatzia, Koro

Navarrok euskaratua eta bi hiz-
kuntzetan argitaratua, gertuko
ezagutzaren eta urte askotako lan
arduratsuaren fruitu eta ondorio
daliburua. Mikel Laboa kantari,
musikari eta eszena gaineko ar-
tistaren ibilbide profesionala ze-
haztasunez errepasatzeko eta Mi-
kel Laboa gizonaren izaera gertu-
tasun handiz ezagutzeko aukera
ematen du liburuak, idazkera
landu eta orekatu baten bitartez

eta argazkiz ere oparo lagunduta
(aldameneko orrialdekoa, adibi-
dez). ;

Liburuan diozunez, hil baino hi-
labete batzuk lehenago Mikel
Laboak «liburua bukatuko duzu,
ezta?» esan zizun, memoria libu-
ruaz ari zela. Hitzaurrean ere
azaltzen duzun moduan, azken

urteetan idatzi duzun arren, as-

paldikoazenuen liburuhauidaz-
teko asmoa. .
60ko hamarkadaren lehenengo
erdian hasinintzen dokumen-

IGANDEKO BERRIA
2014ko ekainaren 22a

GORKARUBIO/ ARGAZKIPRESS

tuak jasotzen, Mikel hobeto eta

. modu intimoagoan ezagutzen /

hasi nintzenean, eta Mikelek egi-
ten zuena benetan baloratzen
hasi nintzenean. Hori da, behin-
tzat, orain neure buruari ematen
diodan azalpena. Mikelen lan ar-
tistikoarekin zerikusia zuten era
guztietako dokumentuak biltzen
nituen: elkarrizketak, kritikak,
grabazioak, diskoak, eskuprogra-
mak..1984an, Mikel berriro ere
kontzertuak ematen hasi zenean,
Ifiaki Salvadorrekin-eta, jaialdi

guztien datuak apuntatzen hasi
nintzen. Baina, horrez gain, beste
era bateko apunteak ere idazten
hasi nintzen, gure bizipenei eta
gure esperientziei buruzkoak,
gure konplizitateari buruzkoak,
gure haurtzaroari buruzkoak..

70eko hamarkadan ekin nion lan .

horri, 80ko hamarkadan ohar
gehiago hartu nituen eta 90ekoan
askoz ere gehiago... Nahiz eta Mi-
kelen ekimen artistikoa izan ar-
datza, beste mila istorio ere jaso
nituen, eta Mikelek ezagutzen zi-
tuen ohar haiek.

Eta nahi zuen zuk, material hura
oinarritzat hartuta, memoria li-
burua idatz zenezan. Hartaz gal-
detzeko izan zuen moduagatik,
hala pentsa daiteke behintzat.

Bere ibilbide profesionalean Mi-

kelek beti hartzen zituen arris-
kuak, eta kasu honetan ere arris-
ku horri aurre egiteko prest zego-
ela uste dut. Lagunekin-eta
horretaz hizketan, Mikelen hi-
tzen interpretazio desberdinak
egin daitezkeela komentatu
. dugu. Batzuen ustez, Mikelek
pentsatzen zuen memoriak idaz-
teak entretenitua egoten lagun-
duko zidala; [Jose Luis] Zumetak,
berriz, esan zidan: «Mikelek pen-
tsatuko zuen proiektu on bat
-izango zela eta zuk ondo egingo
zenuela>. Ez dakit. Zumetak esan
dit irakurri duela eta asko gustatu
zaiola: Sinesten diot, eta poz han-
dia hartu dut.
Kontu intimoak kontatu dituzu;
zuen arteko krisiak eta gataz-
kak, adibidez. Liburu ausarta da
alde horretatik begiratuta.
Ezin dituzu kontatu bakarrik al-
derdi politak eta atseginak. Gure
bizitza ederra izan dela uste dut,
eta posible izango banu, bere kri-
siekin eta guzti, berriro biziko nu-
ke gustura. Gainera, hasiko nin-
tzateke hor, liburua hasten dudan
unean, 1950eko udaberrian, eta
ibilbide osoa egingo nuke, krisiak
ere sartuta, dudarik gabe. Baina
ezinezkoa da, konturatzen naiz
horretaz, eta dagoen aukera ba-
karra daidaztea eta irakurtzea.
Eta niretzat, horregatik, ederra
izan da liburua idaztea. Nik nire
bizitzan arlo profesionaleko beste
kontu batzuen inguruan idatzi
dut, baina hau zailagoa zen, 0so
barruko kontuak zirelako. ,
‘Idazterakoan, argi zenuen libu-
rua argitaratuko zela?
Ez. Nik eznuen oso garbi publika-
tuko nuenik. Idazten nuen, eta
idaztea, neurri batean, niretzat
dena berriro bizitzea zen, baina ez
neukan batere garbi idatzitakoa
publikatuko nuenik. Orain dela
lau hilabete beldur izugarria sen-
titu nuen, eta liburua argitaratze-
ko asmoa bertan behera uztea ere

-

sage

1985.

pentsatu nuen. Baina gero, hain-
bat arrazoirengatik, argitaratzea
erabaki nuen. Beti pentsatu izan
dut historia oso tresna garrantzi-
tsua dela, gizarte guztiek dutela
beren iragana ezagutzeko beha-
1Ta, eta, neurri batean, liburu ho-
nek ekarpen bat egin dezake alde

Mikel eta bion bizitza ederra
izanda, etaposible izango
banu, bere krisiekin eta guzti,
berriro biziko nuke gustura»

horretatik; gure testuinguru so-
ziokulturalarekin oso erlaziona-
tuta dagoelako kontatzen dena.

- Gure esperientzia beste batzuei

pasatzea ez dagoela gaizki uste
dut. Hori pentsatzen dut behin-

tzat animatuta nagoenean. Mikel
eta haren lana dira liburuaren ar-
datza, eta beti saiatunaiz 0so serio
kontatzen dudana beste lekuko-

tasun batzuekin berresten, eta,
alde horretatik, liburuak ekarpen
txiki bat egingo balu gure historia
hori ezagutzeko, niretzat 0so ga-
. rrantzitsua litzateke.*
Hasieratik erakutsi
zuen Mikel Laboak kan-
tu tradizionalen inguru-
ko interesa, eta horiek
berreskuratzeko ahale-

modan ezzeuden arren.
Bai. Mikel, arlo askotan,
haize kontra aritu zen beti, ko-
rronte nagusiaren kontra, eta
kantu tradizionalekin hasi zene-
an ere halaxe aritu zen, nahiz eta
gero Ez Dok Amairuren barruan
ia-ia obligazioa bihurtuko zen

gin handia egin zuen,

kanta tradizionalak kantatzea.
Zeruko Argia-n 1965ean egin zio-
ten elkarrizketan, kazetariak gal-
detu zion ea zergatik kantatzen
zituen kantu tradizionalak, harri-
tuta, hori ez baitzegoen inondik
ere modan orduan.

Berak sortutako kantuen hitze-
tarako poemak hautatu zituenia
beti, eta oso zorrotza zen hauta-
keta horretan. Zer eskatzen zion
poema bati hura musikatzeko?
Normalean, lehenbizi hitzak au-
keratu, eta gero haiei musika jar-
tzen zien. Baina ez beti. Badaude
gutxienez bost kanta —lekeitioak
eta instrumentalak kenduta— le-
henbizi musika sortuz osatutako-
ak. Mikelek beti esaten zuen bera-

. rengan eragina izan zuten lehen

kantariak Atahualpa Yupanqui
eta Violeta Parra izan zirela, nahiz
eta seguru asko beste eragin ba-

tzuk ere izango zituen. Eta Mike-
lentzat Yupanqui eta Parraren
kantuetan hitzak ere oso garran-
tzitsuak ziren. Alde batetik, hi-
tzak oso garrantzitsuak ziren Mi-
kelentzat, eta baita hitzak musi-
kara nola egokitzen ziren ere, eta
nola espresatzen ziren kantuan.
Baina, beste alde batetik, Mike-
lentzat musikaren barruan sar-
tzen zen hizkuntza, eta dialekto-
en musika: musikaren parte bat
zen hori. Kantatzen hasizenean,
zoragarri kantatzen zuen Duer-
me, duerme, negrito kanta tradi-
zionala, Yupanquik kantatzen
zuena. Hitzak euskaratu zizkio-
ten arren, ez zuen inoiz euskaraz
kantatu, etakantatzeko beste hiz-
kuntza batetik hartzen zituen po- .
emak jatorrizkoan kantatzen zi-
tuen. Mikelentzat traizio bat zen
kantua itzulita kantatzea, Neme-
sio Etxanizek proposatzen zuen
bezala. Ez zegoen besteek hori
egitearenkontra, bainaberak ezin
zuen hori egin. Hizkuntzaren doi-
nua, eta dialektoaren doinua,
musikan sartuta zegoen Mikelen-
tzat. Gaixo egon zenean, mundu
osoko irratiak entzutea gustatzen
zitzaion, hizkuntzak ez ulertu
arren. Harentzat hori musika zen.
Mikel Laboaren alderdi esperi-
mentalaz aritzean, diozu ez zela
esperimentazioaren bila ari-
tzen, hori barrutik ateratzen zi-
tzaiola.

Koldobika Jauregik esan zuen
hori, Euskadi irratian egin zioten
elkarrizketa batean. Mikelek beti
esaten zuen lekeitioen hazia hau-
rra zenean, gerra denboran, Gar-
datan egon ziren bederatzi hila-
bete haietan zegoela, entzundako
bonbardaketetan, eta abarretan.
Baina bere zaletasunak eta bere
izateko moduak ere eraman zuen
horretara, bere behar bat zen
gauza desberdinak egiten arris-
kuak hartzea.

Adiskideek garrantzi handia
izan zuten beti Mikel Laboaren
bizitzan. Eta bere adiskideen ar-
tean idazle, musikari eta artista
plastiko asko izan du beti.
Literatura oso inportantea zen
Mikelentzat, haren kantuetan
argi ikusten da hori. Medikuntza
eta psikologiako gaiez aparte, po-
esia ere asko irakurtzen zuen.
Bertolt Brecht, adibidez, oso ga-
rrantzitsua izan zen berarentzat,
arrazoi askorengatik, eta gero,
80ko hamarkadan, Bernardo
Atxaga eta Joseba Sarrionandia-
ren poemak lantzen hasi zen..
Baina artista plastikoekin oso ha-
rreman handia izan zuen beti. Ez
dakit zergatik, baina seguru asko
hor bada zerbait. Artista plastiko-

( Hurrengo orriaidean jarraitzen du )

( Aurreko orrialdetik dator )

ek asko maite zuten Mikelek egi-
ten zuena: Jose Luis Zumetak, Vi-
cente Ameztoik, Rafa Ruiz Baler-
dik, Gabi Ramos Urangak, Juan
Gorritik... Eta Mikelek ere oso
maiteak zituen denak. 60ko ha-
markadan ere, nahiko minorita-
rioa zenean, Mikelen jarraitzaile-
en artean artista plastiko asko ze-
goen.

Belaunaldi askotako entzuleak
liluratu dituen musikaria da La-
boa. Zuk hasieratik jarraitu
duzu, oso gertutik, haren ibilbi-
dea. Zer bilakabideizan zuen La-
boaren arrakastak?

60ko hamarkadan Mikel nahiko
minoritarioa izan zen. Arrakasta
handiena Lourdes Iriondok eta
Benito Lertxundik zeukaten garai
hartan. Hala ere, gutxiengo ga-
rrantzitsu batekin konektatu
zuen, bai Euskal Herrian eta bai
Katalunian. Kantu tradizionalak,
hasieran, harrera hobea zuten
Katalunian hemen baino. 70eko
hamarkadan jarraitzailé gehiago
izan zuen, eta Europatik ere dei-
tzen hasi zitzaizkion. Lortu zuen
itzal bat. Eta 80ko hamarkadetan
frontoiak eta antzokiak bete egi-
ten zituzten. 1985ean edo 1986an
egin zioten lehen omenaldia,
Usurbilen, Urte asko ziren jada
Mikel hasita zegoela. Txeroki
[Txeroki. Mikel Laboaren kantak
disko kolektiboa, 1990] baino le-

Irudia ® Donostia

henago ere lortu zuen, nire ustez,
jende gazte askoren interesa eta
miresmena. Nik uste dut Mikel
bigarren eta hirugarren belaunal-
dietara ailegatu dela, agian, lehe-
nengo belaunaldiarengana baino
gehiago. 90eko hamarkadako az-
ken urteetan izugarri ezaguna eta

laudatua izaten hasi zen, baina
hura laudatzen zuten askok ez
zuten haren kantu bat baino eza-
gutzen, edo ezta hori ere, eta hori
ez zitzaidan gustatzen. Eta orain
ere horren kontranago. Berari ere
ez zitzaion gustatzen, baina umo-
rez buelta ematen zion.

O a8 >

Adarra saria Mikel Laboarenibilbideari

Mikel Laboaren familiak Adarra saria jaso zuen atzo arratsean, Donostia Kulturak emana, Donostian jaiotako
kantari eta musikariareni ibilbide oparoari eta ekarpenari egindako aitorpen gisa. Viktoria Eugenia antzokian
egin zen ekitaldia, eta emanaldi ugari izan ziren. Delorean, Ifaki Salvador, Josetxo Silguero, Ainara Ortega eta
Kukai dantza taldea aritu ziren. GorRKA RUBIO / ARGAZKI PRESS

«Inork ez bezalako
ahalmena zeukan bere
buruaz barre egiteko»

J.L. Zabala Donostia

Mikel Laboak oholtza gainean
transmititzen zuen xumetasun
eta apaltasun irudia bat dator
Mari Sol Bastidak hari buruz
mintzatzean egiten duen deskri-
bapenarekin. «Oso exijentea zen
bere buruarekin, baina ez zuen
ematen, ez baitzuen ezeren itxu-
rarik egin nahi», dio Bastidak.
«Ez progrea zenik, ez xumea
zenik, ez ezer. Ez zuen inolako
antzerkirik egin irudi jakin bat
emateko. Oso natural eta espon-
taneoa zen».

«Umore aparta zuen». Hori
ezaugarri funtsezkotzat du nola-
koa zen jakiteko. «Artisten arte-
an, asko nahiko harroak izaten
dira —eta artista plastikoen arte-

e ————————e )
an, gehiago agian—, baina Mﬂ;el'z
& zem halakoa. Ez dut ezagutu

inor bere buruaz barre egiteko
Mikelek adinako ahalmena due-

- nik. Eta hori harrokeriaren aur-

kako antidoto bikaina da».
Bastidak gogoan du Donostia-
ko Antigua auzoko egunkari sal-
tzaile batek, txantxa giroan, maiz
esaten ziola Laboari ea zergatik
zeuKkan txapela okertuta. Hala-
koetan, Laboak erantzuten omen
zion: «OKkertuta, burua daukat,
ez txapela». Norbaitek bere
lekeitioekin esnatzea desatsegina
zela edo antzeko zerbait esaten
zionean ere, Laboak, nahiz eta
lekeitioak oso maiteak eta 0so

kutunak izan, oso umore onez
hartzen zuela gogoratu du Basti-
dak. ;

Jose Luis Zumetak eginak dira
Laboaren disko guztien azalak,
eta Zumetak egin du Mari Sol
Bastidaren Memoriak. Mikel
Laboaren biografia bat liburua-
rena ere. Azal horretan, Zumetak
egindako Laboaren erretratu
ezagun bat ageri da, «Mikelen
nortasunarenbi aldeak>» ondo
islatzen dituena, Bastidaren
ustez. «Bi aldeak dira oso huma-
noak>.

«Alde batetik dago haren per-
tsonalitate umila, goxoa, natura-
la, zuhurra...», azaldu du Basti- .
dak. «Jende askok alde hori
baino ez zuen ezagutzen. Beste
aldea zen arriskuak hartzen
zituena, misterio handiagokoa,
sakontasun handiagokoa, beste
mundu berezi bat. Nik batzuetan
esaten nion, brometan, Zumeta-
ren erretratuko aurpegiaren
alderdi goxoa seinalatuz: ‘Hau
pila bat gustatzen zait. Bestea,
berriz, ba.. tira..’. Eta orduan
berak esaten zidan: ‘Beti hori
ikusiko bazenu, aspertuta egon-
go zinateke, neska!’. Eta askotan
pentsatzen dut, baita ere, beste
alderdiarekin bakarrik, arris-
kuak hartzen zituenarekin soilik,
jasanezina izango litzatekeela.
Ihaki Salvadorrek ere aipatu izan
ditu Mikelen bi alderdi horiek.
Biak dira beharrezkoak> .

OINKARI DANTZA TALDEA / HIKA TEATROA

ITSASOAREN
EMAZTEAK

60 dantzari, 4 musikari eta 2 aktore, josi eta josi saretan
istorioa harilkatuz

